N

Jaargang 16 - Uitgawe 18

Om Blitspos te
ontvang, stuur 'n
€-pos na
bladuitleg@nhk.co.za
of grafies@nhk.co.za
en versoek daf

U naam op die
versendingslys
geplaas word

Nuus, berigte en

kort kommentaar
(uiters 100 woorde)
aan
produksie@nhk.co.za

Webblad van die
Hervormde Kerk
www.nhka.org

Die redaksie aanvaar
verantwoordelikheid
vir die inhoud.
Menings deur
skrywers uitgespreek,
is egter nie
noodwendig die
beleid of standpunt
van die Hervormde
Kerk nie.

HKA

HERVORMDE KERK V2

| blitspos

/ J

1 Junie 2023

Veranker in die Drie-eenheid;
gerig deur die Heilige Gees

Hierdie week vier ons Pinkster en daarmee saam Drie-eenheidsondag. Pinkster is die
tyd waarin ons die uitstorting van die Heilige Gees en God se teenwoordigheid in ons
lewens vier. Dit kan dan ook nie anders nie as om saam met Drie-eenheidsondag gevier
te word. God se Gees is die derde persoon in die trinitariese eenheid.

Ons sien reeds in die Ou Testament hoe God se Gees — sy asem — sorg vir lewe. Psalm 104 is
'n Skeppingspsalm wat God se grootheid besing. Die psalmis jubel oor hoe die Here voorsien
en die skepping versorg. God stuur sy asem (vers 30) en daar word geskep — die aarde word
nuut. Hy skep voortdurend en is die Onderhouer van alle lewe.

In Johannes 14 verduidelik Jesus aan sy volgelinge hoekom Hy moet weggaan en wat sal
gebeur as Hy weggaan. Tég gee Hy aan hulle dié hoop dat hulle nie alleen sal wees nie. God
gee 'n Trooster, sy teenwoordigheid, om in elke asemteug by die mens te wees. Dit is ook die
Gees van waarheid wat die mens lei en rig om met die nodige onderskeidingsvermoé te kan
lewe. Jesus laat ook sy vrede na. Dit is 'n vrede wat anders is as die wéreld se vrede. God se
teenwoordigheid gee rus en vrede te midde van wat die lewe ons bied.

Dit is daardie rus waarvan ons ook lees in Eksodus 33: 14-15 (2020): Die Here het gesé: “Moet
my teenwoordigheid saamgaan, en moet Ek vir jou rus gee?” Hy het vir die Here gesé: “As u
teenwoordigheid nie saamgaan nie, moet U ons nie van hier af laat optrek nie.”

God se teenwoordigheid vul ons met vergenoegdheid, dat ons soos Koos du Plessis in sy
gebed kan vra dat alle aardse vreugde en vrese eindelik nietig word vir ons; dat ons na net een
iets smag — God se waters van rus...

Die rus wat God se teenwoordigheid bied, is 'n versugting by elkeen van ons. Ons vind rus
by God ten spyte van 'n gejaagde lewe. Ten spyte van bekommernis, kan ons by God rus en
vrede vind. Dit is 'n heilige rus — sy teenwoordigheid vul ons met tevredenheid. Soos 'n kindjie
wat rus vind by '’n moeder, so vind ons rus by God. By God Drie-enig vind ons geborgendheid,
'n vrede wat ons vul met 'n vergenoegdheid wat alle wéreldse dinge oorbodig maak.

Die Heilige Gees lei ons, rig ons, troos ons en versterk ons. Veranker in die Drie-eenheid, vind
ons rus en vrede, ten spyte van aardse uitdagings.

Die Here is voor ons om die pad gelyk te maak.

Die Here is langs ons om ons hand vas te hou.

Die Here is agter ons om ons te behoed.

Die hand van die Here is onder ons om ons te dra as ons swak is
en ons op te help as ons val.

Die Here is rondom ons om ons te beskerm.

Die Here is bokant ons om ons te seén.

Die Here is binne-in ons, want Hy lei ons deur sy Heilige Gees.
Die Here is vir ons, want Jesus pleit vir ons.

Die Drie-enige God is by ons, van nou af tot in ewigheid.

Prof Ananda Geyser-Fouché
Medeprofessor: Ou Testament en Hebreeuse Geskrifte, UP


www.nhka.org
produksie@nhk.co.za
mailto:bladuitleg@nhk.co.za
mailto:grafies@nhk.co.za

Prof Lourens
Steenkamp

Ds Kotie Mc Donald

Lief en leed

Ds Peet Esterhuizen (emeritus) se broer, Abram (Basie) Esterhuizen (56), is Vrydag 26
Mei oorlede na 'n hartaanval. Ds Peet sé sy broer was 'n baie praktiese mens, lief vir sy
groentetuin en om te gaan jag. Hulle het daagliks kontak gehad, telefonies of per WhatsApp.
Ons innige simpatie gaan aan mnr Esterhuizen se vrou, Hanna, hul kinders Jo-mari en
Anton, die vyf kleinkinders, ds Peet en die res van die familie.

Prof Lourens Steenkamp (emeritus/Makarios, 76) was verlede week in 'n ernstige
motorongeluk betrokke. Hy is in 'n kritieke toestand in Unitas se intensiewesorgeenheid
opgeneem. Een van sy nekwerwels is gebreek. Die operasie om sy nek te stabiliseer, was
geslaagd, en hy is geleidelik uit sedasie wakker gemaak. Hy was aan die begin van die
week steeds afhanklik van 'n ventilator, en het nie gevoel gehad van sy nek af ondertoe
nie. Daar is definitiewe hoop dat sy toestand sal verbeter en dat die gevoel sal terugkom,
maar dit gaan oor 'n lang tyd wees. Intussen is die ventilator verwyder en is hy nou meer
bewus van wat om hom gebeur. Die Kerk se voorbidding word vir prof Lourens en sy vrou,
Duveen, gevra.

Die volgende predikante verjaar tot 9 Junie, en word hartlik geluk gewens:

o Sondag 4 Junie: Di TF (Thomas) Joubert (65) (Swellendam) en
CAA (Tiaan) Loedolff (37) (Vaalwater)

o Maandag 5 Junie: Dr JGM (Hans) Dreyer (78) (emeritus) en
ds GF (Frikkie) van Wyk (58) (Montana-Oos)

o Dinsdag 6 Junie:  Prof APB (Andries) Breytenbach (79) (emeritus/Vanderkloof) en
ds PS (Petrus) Dreyer (38) (buiteland)

o Woensdag 7 Junie: DiLJJ (Leon) Nell (83) (emeritus) en
JA (Johnny) Young (49) (Rustenburg-Tuine)

o Donderdag 8 Junie: Di WJM (Willem) Breytenbach (63) (Hazyview/Sabie/Witrivier) en
RC (Marina) Kok-Pretorius (28) (Potchefstroom)

o Vrydag 9 Junie: Ds JJ (Kotie) Mc Donald (65) (Turffontein)

Gemeentes en bediening
Ds JJ (Kotie) Mc Donald van Gemeente Turffontein aanvaar op 30 Junie 2023 emeritaat.

Gemeente Laer Suidkus word 50 jaar oud op 17 Junie vanjaar. Die geleentheid word
gevier oor die langnaweek van 16 tot 18 Junie. Op 16 Junie vanaf 12:00 word 'n spitbraai
gehou op die kerkterrein te Scottstraat 3, Port Shepstone. Op 18 Junie om 09:30 word
'n dankdiens gehou in die kerkgebou, en na afloop van die erediens word 'n vingerete
aangebied. Oudlidmate en ander belangstellendes wat die geleenthede wil bywoon, moet
asseblief skakel met ds Jacques Pieterse by 082 458 4482.

Gemeente Philadelphia het 'n vakature vir 'n terreinbestuurder. Die pos is vanaf 1
Junie 2023 beskikbaar. Belangstellendes kan 'n e-pos stuur aan dr Sanrie de Beer by
nhkphiladelphia@gmail.com.

Gemeente Naboomspruit: Vakante pos vir voltydse orrelis. Belangstellendes kan hul
CV stuur na nedhervkerknbs@gmail.com of Marlene kontak by 014 743 1325 tydens
kantoorure (08:00-13:00). Die voordele sal met die kandidate bespreek word. Die kerkgebou
is op die hoek van Vyfdelaan en Nelson Mandelarylaan in Naboomspruit.

Dr Ben van Tonder van die Protestantse Kerk in Oldeborn, Nederland, laat weet soos volg:
Kollegas in Suid-Afrika, as julle weet van ’'n predikant of geestelike leier en gesin wat graag
in Nederland wil kom vakansie hou, laat hulle my op Messenger 'n boodskap stuur. Ons
huis en voertuig is gratis beskikbaar tussen 23 Julie en 18 Augustus 2023. Hulle moet net
self tot hier kan kom...

Ds Carel Johann de Bruin by die SP Engelbrecht-museum is op soek na 'n vrywillige

helper om soggens of in die namiddag binne-in uitstalkaste te help skoonmaak. Dis delikate
werk, en die persoon moet verkieslik iemand wees wat ’'n passie het vir geskiedkundige
voorwerpe. Kontak ds De Bruin 082 733 3951.

Die restourasiewerk aan die 1905-kerkie waarin die SP Engelbrecht-museum geleé
is, het op Maandag 29 Mei begin. Skenkings ten bedrae van R41 000 is ontvang: van
teologiese student Peet Bloem R500; Louis Erasmus R500; dr Bobby Erasmus R500;
Vivia Seidl R500; Helpende Hand Solidariteit R4 000; Afriforum R10 000; die NHSV
Hoofbestuur R10 000; Gemeente Rustenburg-Suid R5 000; en PJ Nienaber R10 000.
Skenkings is steeds welkom, vir skoonmaakmiddels en uitstalmateriaal binne. Kontak
ds Carel Johann de Bruin by careljohann@gmail.com of 082 733 3951 indien jy kan
help, of gebruik hierdie bankbesonderhede: NHK Wonderboompoort, Absa, tjekrekening
630580048, verwysing: Verf Museum. Stuur kennisgewing aan ds De Bruin. 'n Skenking
aan hierdie liefdadigheidsprojek is belastingaftrekbaar. Besoek gerus op Facebook die blad
SP Engelbrecht Museum.

Vergaderings

Dinsdag 6 Junie: Bestuurskomitee
Donderdag 8 Junie: Kommissie van die AKV
Vrydag 9 Junie: Kommissie van die AKV
’n Gedig
Gras

As ek jou lank nie gesien het nie, soos nou,
begin die wéreld vir my lyk na jou.

Die nat gras is jou hare,

hoewel jou hare nie soos nat gras is nie.
Die boé van die wit moskeé is jou o€,
hoewel jy nié by gode hou.

Die duiwe wat so opswaai, is jou hart
hoewel jy selde vlieg.

Ek gaan ’'n onderhandeling met my gedagtes aan en sé:
s6, sO, wees nou gerus —
die gras, die duiwe en die kerke weet van jou.

Petra Muller
(Uit: Die aandag van jou oé: gedigte vir die liefde, 2002)

Toerusting

Ouderlinge kan gerus die Hervormde Teologiese Kollege (HTK) se webtuiste besoek.
Gaan na https://hervormdeteologie.co.za/ouderlinge/ vir inligting oor gevorderde
toerusting vir ouderlinge. Tans verskyn daar reeds YouTube-skakels, PowerPoint-
aanbiedings en Word-dokumente van Module | — Die fasilitering van 'n erediens (ds Hannes
van der Merwe); en Module Il — Hoe berei predikante preke voor (dr Gerhard Nel). Prof
Stephan de Beer se aanbieding van 29 Mei, Hoe om jou gemeenskap beter te verstaan, is
ook daar beskikbaar. Laasgenoemde kan ook direk by https://youtu.be/TnQNNDxzmP4
afgelaai word.

'n Opname van die aanbieding The Millennial Narrative wat op 23 Mei plaasgevind het, is
hier beskikbaar. Skakel met drr Pierre Jacobs, Frikkie Labuschagne en André Ungerer vir
voortgesette gesprekke.


mailto:careljohann@gmail.com
mailto:careljohann@gmail.com
https://eur02.safelinks.protection.outlook.com/?url=https%3A%2F%2Fhervormdeteologie.co.za%2Fouderlinge%2F&data=05%7C01%7Cproduksie%40nhk.co.za%7Cc34ae646a8a94026c55208db561115de%7C7038b565ddf142c58877599c22f69a46%7C0%7C0%7C638198403609622221%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=tjXWghtziBgJrJUdlNm%2FNt35s3gCtj4q%2Bsob1K2cgyU%3D&reserved=0
https://eur02.safelinks.protection.outlook.com/?url=https%3A%2F%2Fyoutu.be%2FTnQNNDxzmP4&data=05%7C01%7Cproduksie%40nhk.co.za%7C366a02d4ea92491e6d1508db6104e6b1%7C7038b565ddf142c58877599c22f69a46%7C0%7C0%7C638210445925331103%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=z1T4nvj81MzFhuhleY0jqsyXybohVJH3%2FCbKt91nl2U%3D&reserved=0
https://drive.google.com/file/d/1LV2b_DnnltyTfS6Wz2TgwHLgBUudsQgm/view?usp=share_link

Vir ouderlinge: Gevorderde toerusting in fasilitering van ‘n erediens
Module 1 - Die aanbied van ‘n preek

deel Il - 21 Junie 2023 om 19:00 oo

o

https;//us02web.zoom.us/|/94276899 35?pwd=d 3d3KINIcDUOQIPIZCt{SSPZSFY4dz09
Meeting ID: 942 768 9935
Wagwoord SGB

Die jaarlikse internasionale byeenkoms van die Society of Biblical Literature (SBL) vind
van 3 tot 7 Julie 2023 plaas by die Universiteit van Pretoria. Die SBL Internasionale
Vergadering vind jaarliks buite Noord-Amerika plaas. Gaan na https://lwww.sbl-site.
org/meetings/internationalmeeting.aspx of https://lwww.sbl-site.org/meetings/
Congresses_ProgramBook.aspx?Meetingld=42 vir meer inligting en om te registreer.

Akademia se eerste jaarlikse Teologie- en Filosofie-konferensie vind van Donderdag
13 tot Saterdag 15 Julie 2023 plaas, daagliks van 08:00 tot 21:00, by Koningprotea en
Hemingways, Leriba, Endstraat 245, Clubview, Centurion. Rig navrae aan dr Daniél Maritz
by danielm@akademia.ac.za.

Lees hier prof Natie van Wyk se artikel Ware geluk in uitdagende tye. Hy onderskei
tussen geluk volgens 'n Westerse denktradisie en volgens die Middeleeuse teologiese
tradisie. Hy vat dit so saam: Ons gaan nie binne die volgende paar dekades hoog op die
lys kom van mense wat gelukkig in hulle eie land leef nie. Die huidige regering sal daarvoor
sorg. Ons is ook mense wat gelukkig wil wees en daarom sal daar na ander gestaltes van
geluk gekyk moet word.

Barmhartigheid

Vakature vir '’n Administratiewe Klerk. Die NWO Samewerkingsgroep van die NHKA
fokus op kinderbeskerming en dienslewering aan die gemeenskap vanuit 'n Christelike
etos. Is jy 'n dinamiese persoon wat onafhanklik kan werk, met 'n passie vir administrasie
en dienslewering? Meet jou ervaring aan die onderstaande vereistes en doen aansoek
indien hierdie die posisie is vir jou.

Kontrakposisie: 40 ure per week.

Salarisskaal tot R120 000 per jaar (pakket).

Salaris word bepaal deur jare ondervinding en vaardigheidsvlak.
Kantore in Derdepoort en Montana.

Minimumvereistes

o Graad 12.

o Rekenaarvaardig met sterk fokus op Excel, tabelle, Outlook, Google Drive en Microsoft
Office 365.

o Geldige bestuurslisensie en betroubare vervoer na kantore in Derdepoort en Montana.

Sleutelvaardighede

o  Akkurate invoer en verwerking van data.

o Minimum een jaar ondervinding van kantooradministrasie.

o Sterk verbale en geskrewe kommunikasievaardighede.

o Vermoé om by sperdatums te hou, spanning effektief te bestuur en effektief onder hoé
druk te funksioneer.

o Beplanning en organisering.

Noukeurige navolging van instruksies en prosedures.

Vermoé om onafhanklik te funksioneer en prioriteite te stel.

Werk in '’n omgewing wat streng vertroulikheid vereis.

Boekhou- of sekretariéle kwalifikasie met ervaring in Pastel sal voorkeur geniet.

O O O O

Aansoekvorm kan aangevra word by info@rata.org.za. Die sluitingsdatum vir aansoeke
is 19 Junie 2023. Aansoeke wat nie aan die minimumvereistes voldoen nie, sal nie oorweeg
word nie. Indien geen terugvoer teen 30 Junie 2023 ontvang is nie, aanvaar asseblief dat
die aansoek onsuksesvol was.

o Gemeentes en lidmate wat vrywillige bydraes aan Rata Maatskaplike Dienste wil maak
om hulle by te staan terwyl hul kontantvioei tans onder groot druk verkeer, kan dit in die
volgende rekening inbetaal:

Instansie: ABSA

Rekeningnaam: Rata Maatskaplike Dienste
q Rekeningnommer: 002 060 0209

MAATSKAPLIKE DIENSTE Takkode: 632 005

e Tooi Turkoois vir Bejaardes
15 Mei — 15 Junie
www.goturquoise.co.za
Gemeente Witfontein
Saterdag 3 Junie 2023 10:00-12:00
Kom kuier saam met koek en tee/koffie R20 per persoon
Bespreek by Paula 087 830 0686 / 012 546 5678

Een- en tweeslaapkamer selfsorgeenhede beskikbaar om te koop.

atia-aftreeoord te Hilda Bothastraat 257, met sy uitstekende
die volgende:

egang tot die snelweé.
Naby die Gautreinbushalte.
kopie en&ur? te kies en te keur.

Kontak Renier de Beer, by 060 582 1578

o Belfast Rusoord bied onder meer 24-uur mediese versorging, CCTV, 24-uur-
toegangsbeheer, drie gebalanseerde maaltye per dag, en aktiwiteite vir elkeen. Daar is
fasiliteite vir semiversorging, verswakte bejaardes, en woonstelle vir selfversorging. Kontak
Riana de Villiers by 013 253 31211 / 063 663 7449 / manager@belfastrusoord.co.za vir
meer inligting en tariewe.

¢ Athalia Uitreik in Bloemfontein bied verblyf vir en versorging van bejaardes en persone
met gestremdhede. Daar is enkel- en deelkamergeriewe in 'n huislike atmosfeer, verblyf
met drie etes ingesluit, verblyf sonder versorging, en 24-uur-versorging. Navrae: 079 826
6363 /084 023 0315/ 051 522 6089 / navrae@athalia.co.za / www.athalia.co.za.

e Louis Trichardt-behuisingskompleks vir bejaardes in Danville, Pretoria, bied kamer-
geriewe met twee etes per dag teen R3 850 per maand. Vir meer inligting, kontak mev Vicky
Muller by 012 386 5310.

e Ons Tuis (Andries Marié Oosthuizen) in Parys het plek beskikbaar in die tehuise vir
versorging van verswakte bejaardes teen R9 760 per maand. 'n Volledige versorgingsfasiliteit
sluit in 24-uur-versorging, drie maaltye per dag en sekuriteit. Behuisingsfasiliteite teen

R5 990 per maand is ook beskikbaar op dieselfde perseel; dit sluit drie etes en weeklikse
wasgoed en skoonmaak van kamers in asook gratis deelname aan sosiale programme. Vir
meer besonderhede, skakel matrone Teresa Broodryk by 056 811 2185.

Seniordal-aftreeoord is die eiendom van die NHKA se Gemeente Pretoria en spesialiseer
in lewensregverkope en verhuring aan selfversorgende persone ouer as 55 jaar. Die
oord is geleé in die veilige omgewing van Rietondale in Pretoria. Seniordal beskik oor
24-uur-veiligheidsdienste en toegangsbeheer, en bestaan uit enkel-, eenslaapkamer-,
1%2-slaapkamer- en tweeslaapkamerwoonstelle. Kontak Salomie Stolz by 012 329 4318 /
083 308 0520 vir meer inligting en pryse.

Fondsinsamelings

Daar is 'n geleentheid vir 'n gemeente of individu om by die nuwe Centurion Boeremark
op Saterdae pannekoek en/of jaffles te verkoop. 'n Stalletjie kos R250 per Saterdag.
Deposito R250 eenmalig en sertifikaat van Tshwane vir kosverkope eenmalig R920. Kontak
Christo Potgieter by 072 737 3644.

- TDIEJAG R FAMILIE Quicket FESNES
AMEGBREEK VAN © LEEFTYD] -

MOET NIE NET e e S PR
DROOM NIE : KAARTJIES R60

Koop 11 betaal nét vir 10!

DOENDIT. & - concemat =L VT

Wen ’n jag-en-familie-wegbreek! Die geleentheid om weg te breek na Kieuw vir die jag-
en-familie-wegbreek van ’'n leeftyd kan joune wees! Wen luukse selfsorgverblyf vir 10 vir
drie nagte, asook die geleentheid om een eland, drie blouwildebeeste en vier rooibokke te
jag (indien jy nie self kan of wil jag nie, sal Kieuw namens jou jag). Raak vir 'n paar dae weg
in die ongerepte natuur en skep saam met jou familie opnuut onvergeetlike herinneringe.
Klik hier vir kaartjies en navrae: Kieuw Wegbreek

Oornagfasiliteite: Seniordal. Seniordal beskik oor oornagfasiliteite vir persone wat
vergaderings of kongresse moet bywoon, of wat dokters moet besoek, of verblyf benodig
vir familie van persone wat in die hospitaal is. Daar is veilige parkering en 24-uur-sekuriteit.
Vir navrae oor tariewe en vir besprekings, kontak Salomie Stolz gedurende kantoorure
08:00-12:00 by 012 329 4318, of na ure by 083 308 0520.

Studentesake

Die Hervormde Studentevereniging (Van der Hoff) was die naweek van 19-21 Mei op
hul jaarlikse kamp by Krokodilpoort Lodge. Kharla Guest, kampkonvenor, laat weet: Dit is
'n private wildplaas waar ons naby aan God en naby aan die natuur kon ontspan en weer
nuwe krag kon kry vir die eksamen wat voorlé. Ons het dit baie geniet om nader aan God
en die natuur te kom, mekaar beter te leer ken en kosbare vriendskappe te bou.

Studentebehuising. Gemeente Stellenbosch kan veilige behuising op die kerkterrein
en op die kampus aan studente verskaf. Dit bestaan uit 6f enkelkamers met gedeelde
fasiliteite, 6f eenmenswoonstelle. Skakel dr Chris le Roux by 079 495 3239 of stuur 'n e-pos
na stellenbosch@nhk.co.za vir meer inligting.

¢ Studentebehuising. Gemeente Philadelphia verskaf aan studente veilige behuising by
Fleur de Lis op die kerkterrein. Dit bestaan uit enkelkamers met gedeelde fasiliteite. Die
behuising is binne stapafstand van die kampus en winkelsentrums. Skakel dr Sanrie de
Beer by 083 226 1866 of stuur 'n e-pos na nhkphiladelphia@gmail.com vir meer inligting.

Betaalde advertensies in hierdie nuusbrief

Advertensies waarvan ’n private individu of instansie die begunstigde is, of waarin ’n
gemeente ’'n projek prominent wil bekendstel, kan in hierdie nuusbrief geplaas word.
(Tekskennisgewings van gemeentes is gratis.) Indien 'n jpg-weergawe van die advertensie
voorsien word, moet dit 15,5 cm breed x 6,5 cm hoog wees, resolusie 1878 x 815 pixels,

150-300 dpi.

Stuur die voorgestelde teks van nie meer nie as 75 woorde met of sonder eenvoudige
grafika of 'n foto saam met die bewys van betaling aan mev Tessa Oppermann, per e-pos na
produksie@nhk.co.za. GEEN advertensie sal geplaas word sonder die betalingsbewys nie.

Die teks en bewys van betaling moet mev Oppermann bereik teen 16:00 op die Maandag
voor die betrokke uitgawe se verskyning. Blitspos word normaalweg die Woensdagoggend
afgehandel en teen die middag op die webblad gelaai. Indien die plasing meer as een keer
moet geskied, moet aangedui word op watter datums dit moet verskyn, met betaling vooruit vir

al die beoogde plasings.

Die koste is R250 per plasing (BTW ingesluit). Die verskuldigde bedrag moet uitgemaak
word aan die Raad van Finansies, ABSA tjekrekening nommer 020-000-287, takkode 632-005,
verwysing: u naam + Blitspos. Neem kennis dat die redaksie in uitsonderlike gevalle
mag besluit om 'n advertensie nie te plaas nie en die adverteerder se geld terug te
betaal.

Gebed vir die week

3 g Soos die eerste dissipels,
b *“5,‘7.‘ .« . voor hulle nog die krag van die Heilige Gees ontvang het,
wag ons biddend, gelowig.

Kom, Heilige Gees!
Ons weet niks kan ons van u liefde skei nie.

Kom, Heilige Gees,
kom en hervorm ons.

slideprayer.com

(Afrikaanse verwerking: Tessa Oppermann)

